
BUISÉAD AE  
DON TODHCHAÍ
Forbairt agus comhtháthú réigiúnach

CREAT NÍOS SIMPLÍ AGUS NÍOS SOLÚBTHA 
DON BHEARTAS COMHTHÁTHAITHE
Le tamall de bhlianta anuas tá méadú tagtha ar líon agus ar chastacht rialacha an Bheartais Comhtháthaithe ar 
leibhéal an Aontais Eorpaigh agus ar an leibhéal náisiúnta. Dá dheasca sin is deacra cistí a bhainistiú ó lá 
go chéile agus is minic nach ndéanann gnólachtaí iarratas ar thacaíocht ón Aontas Eorpach. I ngeall air sin, 
tá sé beartaithe ag an gCoimisiún gortghlanadh cuimsitheach a dhéanamh le linn na tréimhse 
2021-2027 ar an leabhar rialacha chun nach mbeidh ach a leathoiread rialacha ann.
Is fios de bharr taithí, go háirithe de thoradh dhúshlán na himirce, gur ceart buiséad an Aontais a bheith 
níos in-oiriúnaithe. Sin é an chúis a bhfuil sé beartaithe ag an gCoimisiún creat an Bheartais Comhtháthaithe 
a dhéanamh níos solúbtha ionas go mbeidh sé in ann ag imthosca gan choinne.

SEAL OF
EXCELLENCE

NÍOS LÚ MAORLATHAIS DO GHNÓLACHTAÍ A DTABHARFAR 
MAOINIÚ AE DÓIBH

Leis an gcreat nua cuirtear chun cinn úsáid roghanna costais simplithe, ionas gur fusa do ghnólachtaí aisíocaíocht 
a fháil agus gan é a bheith d’fhiacha orthu gach uile shonrasc agus dhuillín pá a chur isteach. Anois is féidir leo costais 
sheasta agus meastacháin ar chostais foirne, árachais agus cíosa a thabhairt. Ina theannta sin, is féidir leo aisíocaíocht 
a fháil ar bhonn na dtorthaí atá gnóthaithe acu. Is é toradh a bheidh air sin oll-laghdú a theacht ar chostais 
riaracháin agus, ar ndóigh, ar pháipéarachas.
Iniúchadh agus rialú ar scála níos céillí: i gcás cistí AE a thugtar do chláir nach bhfuil baol chomh mór sin ag baint 
leo, molann an Coimisiún córas rialuithe níos éadroime, bunaithe ar nósanna imeachta náisiúnta dea-fheidhmiúla. Tá 
prionsabal an “iniúchta aonair” i bhfeidhm i níos mó cásanna feasta agus dá bharr sin, is lú na rialuithe a dhéanfar ar 
ghnólachtaí beaga.

ÉASCAÍOCHT DO BHAINISTEOIRÍ NA GCLÁR NÁISIÚNTA AGUS 
RÉIGIÚNACHA

Tá leabhar rialacha aonair ann do 7 gciste AE a chuirtear chun feidhme faoi bhainistíocht chomhroinnte: Ciste 
Forbraíochta Réigiúnaí na hEorpa, an Ciste Comhtháthaithe; Ciste Sóisialta na hEorpa+, an Ciste Eorpach Muirí agus 
Iascaigh, an Ciste Tearmainn agus Imirce, an Ciste Slándála Inmheánaí agus an Ionstraim um Bainistiú Teorainneacha 
agus um Viosaí. Déanfaidh sin éascaíocht do na húdaráis a bhíonn ag plé le haon chiste amháin nó le roinnt 
cistí agus cothóidh sé sineirgíochtaí.
Maidir leis an bpróiseas fadálach arb é atá ann na húdaráis a ainmniú atá i bhfeighil ar chur chun feidhme chláir an 
Bheartais Comhtháthaithe don tréimhse 2014-2020, ní chaithfear dul tríd arís óir is féidir leis na Ballstáit leanúint 
den chóras cur chun feidhme atá acu cheana, agus tosú láithreach ar chistí AE a úsáid.

© An tAontas Eorpach, 2018
Údaraítear athúsáid ach an fhoinse a admháil.
Déantar beartas atáirgthe dhoiciméid an Choimisiúin Eorpaigh a rialú le Cinneadh 2011/833/AE (IO L 330, 14.12.2011, lch. 39).
Chun grianghraif nó ábhar eile nach bhfuil faoi chóipcheart an Aontais a úsáid nó a atáirgeadh, ní mór cead a fháil go díreach ó shealbhóirí 
an chóipchirt. Pr

Tá dhá phríomhchineál maoinithe ann a thugann an tAontas: cistí atá faoi bhainistíocht dhíreach 
lárnach an Choimisiúin (Fís Eorpach, cuir i gcás) agus cistí a bhfuil a mbainistiú comhroinnte idir 
an tAontas agus na Ballstáit (bainistíocht chomhroinnte), faoi mar atá i gcás chistí an Bheartais 

Comhtháthaithe.

Faoi bhainistíocht chomhroinnte, is faoi na Ballstáit, go príomha, atá sé na tionscadail a gheobhaidh maoiniú ón 
Aontas a roghnú, a chur chun feidhme agus a mhonatóiriú. Is minic díláraithe, áfach, bainistiú clár de chuid an 
Bheartais Comhtháthaithe. De ghnáth, is údaráis réigiúnacha, nó údaráis uirbeacha i gcásanna áirithe, a roghnaíonn 
agus a chuireann chun feidhme na tionscadail.

Leithdháileann siad cistí ar na tairbhithe (bardais, comhlachais nó gnólachtaí) ar bhonn straitéis infheistíochta 
a comhaontaíodh leis an gCoimisiún agus spriocanna agus torthaí cinnte atá le baint amach, a leagtar síos sna cláir.

Na húdaráis a bhfuil cistí AE de chúram orthu sna Ballstáit, caithfidh siad córais bhainistíochta agus rialaithe 
a bhunú atá i gcomhréir leis na ceanglais atá leagtha síos ag an Aontas. Caithfidh siad a chinntiú go bhfuil na 
córais sin ag feidhmiú go héifeachtach chun neamhrialtachtaí a chosc, a bhrath agus a cheartú. Tá ról maoirseachta 
ag an gCoimisiún ann sin. Fíoraíonn sé an bhfuil na córais atá ar bun éifeachtacht agus déanann sé bearta i leith 
neamhrialtachtaí, nuair is gá.

CAD É AN RUD É ‘BAINISTÍOCHT CHOMHROINNTE’?

COBHSAÍOCHT SA PHLEANÁIL INFHEISTÍOCHTAÍ AGUS 
LEORDHÓTHAIN SOLÚBTHACHTA A CHUR LE CHÉILE CHUN 
A BHEITH IN ANN AG IMTHOSCA GAN CHOINNE AGUS 
TOSAÍOCHTAÍ NUA

Ní leagfar síos do chláir an Bheartais Comhtháthaithe ach na chéad chúig bliana den phleanáil infheistíochta. Maidir leis an 
dá bhliain dheireanacha, is ar bhonn athbhreithniú mionsonraithe meántéarma a dhéanfar cinntí infheistíochta, 
agus i bhfianaise na gcinntí sin déanfar coigeartuithe ar an bpleanáil in 2025. San athbhreithniú cuirfear 

san áireamh athruithe ar an staid shocheacnamaíoch, ar dhúshláin 
nua a sainaithníodh i gcomhthéacs an tSeimeastair Eorpaigh agus ar 
a fheabhas a chruthaigh na cláir go dtí tráth an athbhreithnithe.
Laistigh de theorainneacha áirithe is féidir acmhainní a aistriú 
ó thosaíocht go tosaíocht laistigh den aon chlár amháin, gan cead 
foirmiúil an Choimisiúin.

Tá riail speisialta sa leabhar rialacha nua a fhágann gur fusa maoiniú ó chistí AE a chur chun úsáide láithreach 
i gcás tubaiste nádúrtha.

